
ung­dóms­fes­ti­va­li í norska 
bý­num Hamar. Jonna hevði 
næstan fæst pláss við kam­
era, meðan hann var eitt 
sindur runt í sjónvarps­ar­
beiðinum. 

Jonna hevði royndir við 
profess­i­onellum upptøkum, 

men Hanus ongar royndir 
hevði. So hon var nógv mei­
ra virkin har. Jonna fór so 
heim aftaná tríggjar vikur, 
meðan hann helt fram í 
TVVN við ymiskum upp­
gávum.

- Eg fekk onga løn fyrsta 

hálva árið, men var bara 
her sum sjálvboðin. Eg skul­
di tó kortini ikki gjalda fyri 
kostin og uppihaldið, sigur 
Hanus.

Hesa tíðina í studio hevur 
hann arbeitt nógv saman 
við einum manni sum eitur 
Rune Skaren. Hesin arbeið­
ir sum freelansari, men 
arbeiðir haraftrat rættiliga 
nógv fyri bæði TV2, Di­gi­
talvis­ion og norska kring­
varpið NRK. 

Hann er ein av mest eftir­
spurdu monnum í øllum 
Skandi­navia innan sjón­
varps­arbei­ði. 

- Hann er sera dugnaligur 
og hann hevur lært meg 
ótrú­li­ga nógv, staðfestir 
Hanus.

 
Bestu myndagóðsku
Stutt eftir at Hanus var kom­
in í studio at arbeiða, keypti 
sjónvarps­støðin ein sonevn­
dan HDTV-buss.

Hesin bussurin varð m.a. 
brúktur til framleiðsluna av 
Ti­tanic-filminum, og hevur 
alla útgerð sum teir nýggja 
sjónvarps-bussarnir hava. 
Hes­in kann geva sjónvarps­

myndir av allarbestu myn­
da­góðs­ku sum ein fær í 
dag. 

Í løtuni arbeiðir Hanus 
sum “TOM” í stóra HDTV-
buss­i­num. TOM er faknavn­
ið fyri tann tekniska leiðar­
an. Á HDTV-bussinum, 
sum er ein semitrailari, eru 
seks myndatól.

- Í roynd og veru eru tað 

ba­ra eg og Rune sum eru 
førir fyri hesum her á støð­
ini, sigur Hanus eitt sindur 
errin.

Hanus hevur kortini ei­si­
ni aðrar uppgávur. Hann er 
tað, tey nevna ein “uplink-
maður”. Ein slíkur maður 
er lívsneyðugur, tá ein ger 
beinleiðis sendingar uttan 
fyri støðina. 

- Uppgávan hjá mær er tí 
at hava ábyrgdina av at fáa 

samband við fylgisveinarnar 
og at útvega senditíð, 
greiðir Hanus frá.

Líkt er til, at Hanus hevur 
verið væl nøgdur við 
arbeiðið sítt, og at leiðslan 
somuleiðis hevur verið væl 
nøgd við hansara arbeiði. 

Frá 1. januar fekk hann 
nevniliga fasta starvssetan 
her!

- Tá eg kom á støðina 
hevði eg ongar førleikar. 
Eg hevði bara ein ógvuliga 
stóran áhuga í hesum, sam­
an við fáum royndum frá 
Kelduni innan ljóð.

- Síðani hevur hesin 
Rune, verið mestsum ein 
lærari hjá mær, og hevur 
lært meg ógvuliga nógv.

Við kristnum sjónvarpi inn í 1 mió. stovur

Dagarnir hjá Hanusi eru 
sera ymiskir. Oftast fer 
hann til arbeiðis 
fyrrapartin og arbeiðir til 
midnátt ella longur. 

Arbeiðið er ógvuliga 
fjølbroytt, og inniber 
arbeiði innan so ymisk 
øki sum ljóð, ljós og 
mynd. 

Í løtuni arbeiðir hann 
fyri ein stóran part í kon­
trollrúminum, har alt, 
sum skal á skíggjan fer 
ígjøgnum.

Hann ruddar káplar, 
leggur nýggjar, og tekur 
teir gomlu burtur.

- Hetta er sera tíðarkrev­
jandi arbeiði, tí at alt skal 
virka alla tíðina. Eg kann 
til dømis ikki taka ein 
kápil út, uttan at seta ein 
annan ístaðin, tí vit senda 
beinleiðis hvørt kvøld og 
hava upptøkur um dagin.

- So tað er eitt ógvuliga 
stórt tíðarpress á okkum 
sum arbeiða við teknikk­
inum, sigur Hanus og 
gevur hetta sum dømi: 

- Um vit hava sett eina 
sending á skránna 
klokkan 20, ja, so má hon 
byrja klokkan 20. Tað sita 
kanska 1 mió fólk og 
bíða eftir júst mær at 
fiksa hendan trupulleik­
an. 

- Støðurnar kunnu tí 
ofta vera spentar millum 
okkum sum arbeiða her. 
So vit mugu øgiliga ofta 
bera yvir fyri hvørjum 
øðrum her. 

- Men hinvegin, vit 
kenna øll til hetta trýstið.

Tann dagin upplýsingarnir 
til hesa greinina vóru fing­
n i r  t i l  vega ,  va r 
arbeiðsskráin hjá Hanusi 
henda:

Hann hevði gjørt ein 
multikápil í ordan, sum 
feilur var á. Tvær linjur 
vóru oyði­lagdar, so kápilin 
mátti loddast av nýggjum. 
Og so høvdu teir eisini ein 
fund í tveir tímar.

Farna vikuskiftið var 
stóra mes­sa LLB (Lyd, 
Lys og Bildeutstyr) hildin 
í Os­lo. Hetta er norska 
svarið uppá stóru og nógv 
umrøddu IBC-messuna í 
Amsterdam. Her vóru teir 
frá Visjon Norge ei­si­ni við 

og leitaðu m.a. eftir 
veitarum av ymiskari 
útgerð. 

- Fram móti vári fara vit 
hara­ftrat at fáa tann stóra 
HDTV-bussin “út á vegin”. 
T.v.s. at vit skulu leiga 
hann út, bæði til ítrótt, 
møtir, ráðstevnur og 
festivalar. 

- Har komi eg, sum 
TOM á at hava ábyrgd fyri 
tv-bus­si­num á nógvum av 
upptøkunum, og skal 
haraftrat syrg­ja fyri at alt 
riggar sum tað skal. Jú, 
hetta er eitt spennandi 
starv, sigur Hanus.

Í hesari vinnuni hava 
royndir sum oftast líka 

nógv at si­ga sum lestur, og 
tí er Hanus longu greiður 
um at hann kann saktans 
brú­ka hetta í framtíðini. 

Nógvir av teimum sum 
eru í hesi vinnuni eru 
na­túrtalent, og hava tí 
ongan lestur, men hava 
ofta betri løn enn til dømis 
læknar og onnur størv við 
fleiri ára long­um lesnaði.

Tað er umráðandi at ein altíð er 
uppá vakt, og altíð er klárur at fylgja 
Gudi, hvar enn so leiðin ber! Tað 
kann verða hart og keðiligt í tíðum, 
men vit standa altíð sum vinnarar í 
síðsta enda”

Káplar og káplar

- Vit kunnu ikki bert taka ein kápil út uttan at seta ein annan ístaðin, sigur Hanus Hansu hevði arbeitt eitt sindur við ljóði í Kelduni, áðrenn hann fór til Noregs. Nú hevur fingið 
sær drúgvar royndir í hesum fakinum – royndir sum koma honum til góðar seinni. Hvør veit 
– kanska verður hann ein av monnunum sum verða til at taka tá Visjon Norge einaferð í 
framtíðini fara at senda í Føroyum

Tann nýggi HDTV-bussurin gevur teimum nógvar møguleikar. 
Og her er Hanus ein av føstu monnunum

1 mió. 
fólk bíða

- Okkara mál er ikki bert at hava eina sjónvarpsrás koyrandi, 
men at menniskju skulu verða frelst, sigur Hanus, sum her 
royndir seg við einum upptøkutóli


